
Na osnovu člana 16. stav 4. Zakona o Vladi Zeničko-dobojskog kantona – Prečišćeni tekst 
(„Službene novine Zeničko-dobojskog kantona”, broj: 7/10), a u vezi sa članom 25. Zakona o 
visokom obrazovanju („Službene novine Zeničko-dobojskog kantona”, broj: 6/09, 9/13, 13/13 i 
4/15), na prijedlog Ministarstva za obrazovanje, nauku, kulturu i sport, Vlada Zeničko-dobojskog 
kantona, na 147. sjednici, održanoj 14.06.2018. godine,  d o n o s i 
 
 
 
 
 
 
 
 
 
 
 

ZZ AA KK LL JJ UU ČČ AA KK   
o utvrđivanju Prijedloga Odluke o pokretanju studijskog programa Dizajn i tehnologije u 
drvopreradi (DTD), prvog ciklusa studija, na Mašinskom fakultetu Univerziteta u Zenici 

 
I. 

Utvrđuje se Prijedlog Odluke o pokretanju studijskog programa Dizajn i tehnologije u 
drvopreradi (DTD), prvog ciklusa studija, na Mašinskom fakultetu Univerziteta u Zenici. 
 

II. 

Prijedlog odluke iz tačke I. ovog zaključka upućuje se u dalju skupštinsku proceduru. 
 

III. 

Zaključak stupa na snagu danom donošenja. 
 
 
 
 
 
 
 
Broj: 02-                         /18. 
Datum 14.06.2018. godine 
Z e n i c a 
 
DOSTAVLJENO: 
1x Stručna služba Skupštine, 
1x Ministarstvo za obrazovanje, nauku, kulturu i sport, 
1x Univerzitet u Zenici, Rektorat, Fakultetska 3 (putem Ministarstva), 
1x a/a. 

PREMIJER 
 

Miralem Galijašević 



PRIJEDLOG 
 

Na osnovu člana 37. stav 1. tačka f) Ustava Zeničko-dobojskog kantona, a u vezi sa članom 
25. Zakona o visokom obrazovanju („Službene novine Zeničko-dobojskog kantona”, broj: 6/09, 
9/13, 13/13 i 4/15), Skupština Zeničko-dobojskog kantona, na ____ sjednici, održanoj _________ 
2018. godine, donosi 
 
 
 
 
 
 
 
 
 

ODLUKU  
o pokretanju studijskog programa Dizajn i tehnologije u drvopreradi (DTD),  

prvog ciklusa studija, na Mašinskom fakultetu Univerziteta u Zenici 
 

Član 1. 
(Predmet odluke) 

 
Pokreće se studijski program Dizajn i tehnologije u drvopreradi (DTD), prvog ciklusa 

studija, na Mašinskom fakultetu Univerziteta u Zenici. 
 
 

Član 2. 
(Stupanje na snagu) 

 
Odluka stupa na snagu narednog dana od dana objavljivanja u „Službenim novinama 

Zeničko-dobojskog kantona“. 
 
 
 
 
 
Broj: 02-                             /18.                 PREDSJEDAVAJUĆI 
Datum,           
Z e n i c a             Jasmin Duvnjak 
 
 
DOSTAVLJENO: 
1x Ministarstvo za obrazovanje, nauku, kulturu i sport, 
1x Univerzitet u Zenici - Rektorat, Fakultetska 3, (putem Ministarstva), 
1x a/a. 

Obrazloženje 
 

Pravni osnov 
 

Pravni osnov za donošenje ove odluke temelji se na članu 37. stav 1. tačka f.) Ustava 
Zeničko-dobojskog kantona i na članu 25. Zakona o visokom obrazovanju (“Službene novine 
Zeničko-dobojskog kantona”, broj: 6/09, 9/13, 13/13 i 4/15), po kojem osnivač visokoškolske 
ustanove usvaja elaborat o opravdanosti statusnih promjena i donosi odluku o statusnim 
promjenama.  

Statusne promjene, u ovom slučaju, odnose se na proširenje djelatnosti organizovanjem 
novog studijskog programa. 
 

Razlozi za donošenje 
 

Već dugi niz godina zapažen je nedostatak visokostručnog kadra u BiH iz oblasti 
drvoprerade koje bi bilo u stanju da razvija ovaj sektor na novim osnovama kako se on danas 
razvija u svijetu (veći nivo finalizacije proizvoda, naglasak na završnoj obradi i dizajnu, prednost 
prirodnim materijalima u proizvodnji kojim BiH obiluje, savremeniji dizajn, dizajn i proizvodnja 
energetski učinkovitih kuća, dizajn i proizvodnja savremenih eneterijera, savremni koncepti 
namještaja, podova., kombinovanje savremenih i etno/retro motiva, rad na namještaju po mjeri i sa 
pojedinačnim rješenjima i dr.).   

Mašinski fakultet  UNZE je organizacija koja prepoznaje ove probleme i želi da ih saglasno 
svojoj misiji i viziji razvoja rješava i unapređuje kako svoj rad tako i opštu dobrobit zajednice. 
Analize rada poslovnih sistema i obrađene ankete pokazuju da u poslovnim sistemima nedostaje 
inženjerskog kadra drvoprerađivačkog usmjerenja što još jednom pocrtava potrebu uspostave ovog 
studija na UNZE a što je u saglasnosti sa svim strateškim odrednicama razvoja UNZE kao i ZDK 
koji je osnivač UNZE. 

I ciklus studija se organizuje u trajanju od tri godine (VI semestra) po Bolonjskom sistemu 
3+2+3. Studenti će pohađati nastavu u šest semestra ostvarujući pri tome ukupno 180 ECTS 
bodova. Dužina trajanja svakog semestra je 15 sedmica. U budućnosti kada se stvore zakonske 
pretpostavke (npr. Zakon o dualnom obrazovanju i dr.) studij bi trebao da slijedi koncept dualnog 
studija podrazumijeva da minimalno 3-4 nedelje tokom predavanja student provodi u fabrici po 
dvije radne nedelje. U tom smislu studij bi bio organizovan u sistemu npr. 4 nedelje predavanja i 
vježbe na MF a peta nedelja u fabrici i tako bi se ciklusi ponavljali.  
 

Finansijski pokazatelji 
 

Finansijski pokazatelji otvaranja novog odsjeka:  
- Studij I ciklusa 
- Model studija 3+2+3   
- Oblik studija: Redovan/redovan samofinansirajući/vanredan  
- Cijena godine 50/800/800 KM  

Što se tiče troškova odnosno izdataka za nabavku opreme bitno je naglasiti da nisu 
predviđeni nikakvi izdaci za nabavku opreme, jer je ista obezbijeđena kroz ranije realizovane 
međunarodne projekte (USAID, GIZ, TEMPUS,  i dr.). Navedena finansijska sredstva su već 
utrošena za adaptaciju i uspostavljanje Laboratorije za dizajn i tehnologije u drvopreradi (moderna 
CNC mašina za drvo, tehnička-laboratorijska oprema za predmetni studijski program), opremanje 
IDEA-lab za razvoj dizajna te Fabričke Laboratorije za modeliranje prototipova (tzv.FAB Lab) koja 
je planirana da se opremi kroz tekući projekt sa GIZ-om.  

Ovdje je bitno spomenuti da je u Zenici u funkciji i Nacionalni laboratorij za ispitivanje i 
akreditiranje proizvoda od drveta (LIND laboratorij u TP Zenica) koji je opremljen 
najsavremenijom opremom a kroz projekte sa EU u kojima je učestvovao i Univerzitet u Zenici, a 

na fonu budućeg studija iz oblasti drvoprerade u Zenici. Ovo bi također bila edukacijska baza za 
budući studij na Univerzitetu u Zenici.   
 

Finansijski planovi prvog ciklusa dati su u Elaboratu o opravdanosti pokretanja studijskog 
programa Dizajn i tehnologije u drvopreradi (DTD) i ekonomski su opravdani te isti se mogu 
pokriti iz vlastitih sredstava. 

